
Tragedi perarakan tokong sayur

TIGA remaja melecur akibat terkena renjatan elektrik di Mergong, Alor Setar kelmarin.

Tragedi perarakan
tokong sayur

® Tigaremaja terkena
renjatan elekt¥ik,
seorang melecur
B0 peratus

® Tiang bendera
terkena talian
utama bekalan

Oleh NORLIDA AKMAR IDROS

ALOR SETAR - Seorang dari-
pada tiga remaja lelaki yang
terkena renjatan elektrik ketika
menyertai perarakan keaga-
maan di Mergong, di sini malam
kelmarin dilaporkan masih
tidak sedarkan diri selepas me-
lecur 80 peratus pada badan.
Mangsa yang berusia 16 ta-
hun dan merupakan pelajar se-
kolah itu kini dirawat di Hospital

Sultanah Bahiyah (HSB), di sini.

Dua lagi mangsa berusia 17
tahun masing-masing melecur
20 peratus pada tangan serta 40
peratus pada muka dan tangan.

Mangsa yang merupakan
pelajar sekolah dan seorang
lagi bekerja di premis alat ganti
dan aksesori motosikal dilapor-
kan telah sedarkan diri, na-
mun masih dalam pemantauan
pihak hospital.

Ketua Polis Daerah Kota Se-
tar, Asisten Komisioner Syed
Basri Syed Ali berkata, kejadian
berlaku ketika mangsa mem-
bawa tiang bendera semasa pe-
rarakan tokong sayur.

“Tiang bendera itu dipercayai
tersentuh talian utama bekalan
elektrik pada ketinggian diang-
garkan 10 meter sebelum me-
nyebabkan ketiga-tiga mereka
terkena renjatan elektrik.

“Susulan itu, anggota Balai
Polis Alor Setar digerakkan
ke lokasi untuk menjalankan
pemeriksaan dan mengambil
tindakan lanjut,” katanya di sini
semalam.

Sementara itu, Tenaga Na-
sional Berhad memaklumkan,
tiang bendera yang dibawa
ketika perarakan keagamaan
dipercayai menghampiri talian
penghantaran elektrik bervol-
tan tinggi sehingga menyebab-
kan percikan arka elektrik.

Katanya, perkara itu ber-
dasarkan siasatan awal susu-
lan insiden membabitkan tiga

orang awam.
“TNB akan memberikan ker-
jasama sepenuhnya kepada

pihak berkuasa bagi membantu
siasatan lanjut dan menzahir-
kan simpati terhadap mangsa
terlibat,” katanya.




